
КИРИШ

Жаҳон иқтисодиётининг глобаллашуви натижасида молия
бозорининг таркибий қисми ҳисобланган фонд ва суғурта
бозорлари ўртасидаги иқтисодий муносабатлар ривожланган
мамлакатлар иқтисодиётининг асосий қисмини ташкил этмоқда.
Дунё мамлакатларида суғурта компанияларининг даромади фонд
бозори орқали амалга оширилади. Хусусан, суғурта компаниялари
томонидан инвестиция маблағларини фонд бозори орқали
профессионал тарзда ишлатилиши, ҳамда уларнинг молия
бозорларида институционал инвестор сифатидаги фаолияти
кенгайиб бориши ва умуман жаҳон иқтисодиётини ўсишида асосий
ричаг сифатида намоён бўлмокда.

Халқаро амалиётда суғурта компанияларининг фонд
бозоридаги фаолиятини давлат томонидан тартибга солиш,
институционал инвестор сифатидаги фаолиятларига қаратилган бир
қанча илмий тадқиқот ишлари олиб борилмоқда. Аммо, уларнинг
фонд бозоридаги эмитентлик, инвестиция воситачиси сифатидаги
фаолиятлари, дивиденд сиёсати, фонд бозоридаги рискларни
суғурталаш борасидаги муаммолар етарлича таҳлил қилинмаган.
Айниқса, пандемиядан кейинги ҳолат ҳамда Россия ва Украинадаги
нобарқарор вазият, уларнинг мамлакатимиз иқтисодиётига таъсири,
фонд ва суғурта бозорининг ўзаро фаолиятини янада мустаҳкамлаш
ва такомиллаштириш борасида илмий изланишлар олиб бориш
зарурлигини тақозо этмоқда.

Молия бозорининг назарий асослари, унинг таркибий қисми
ҳисобланган фонд ва суғурта бозорининг фаолият механизмлари
хорижлик Скгу5оуа1апб8 Са§ап1за, ШекИаг НазапЬ, А.М.Годин
Рапа&ю1а РарасПтНпе, Мепе1аоз Тазюие В.Ю.Абрамов,
Н.И.Берзона, М.Я.Веселовский,, Н.И.Иванов, Н.В.Журавлева,
Д.С.Лопаткин, А.А. Казакова, Я.М.Миркин, Л.И.Рейтман,

